
जिसका उत्‍तर 03 अप्रैल, 2017 को दिया जाना है ।
.....
पंचेश्वर बांध संबंधी विस्तृत परियोजना रिपोर्ट
3668. श्री महेन्द्र सिंह माहरा: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या उत्तराखण्ड के पंचेश्वर में बनने वाले पंचेश्वर बांध की विस्तृत परियोजना रिपोर्ट (डी.पी.आर.) तैयार कर ली गई है; 
(ख) 
यदि हां, तो डूब क्षेत्र में आने वाले गांवों व परिवारों की संख्या कितनी है; 
(ग) 
वे स्थान कौन-कौन से हैं, जहां डूब क्षेत्र में आने वाले परिवारों को सरकार द्वारा पुन: बसाया जाना प्रस्तावित है; और 
(घ) 
क्या इन परिवारों को राज्य सरकार की भूमि पर या केन्द्र सरकार की भूमि पर बसाया जाएगा, तत्‍संबंधी ब्यौरा क्या है?
उत्‍तर
जल संसाधन, नदी विकास और गंगा संरक्षण राज्‍य मंत्री (डॉ. संजीव कुमार बालियान)
(क) पंचेश्‍वर बहुउद्देशीय परियोजना की अंतिम मसौदा डीपीआर मैसर्स वाप्‍कोस लिमिटेड द्वारा तैयार कर ली गई है और नवम्‍बर, 2016 में प्रस्‍तुत कर दी गई है।
(ख) मैसर्स वाप्‍कोस ने पंचेश्‍वर बहुउद्देशीय परियोजना से संबंधित सीईआईए अध्‍ययन रिपोर्ट फरवरी, 2017 में प्रस्‍तुत की। रिपोर्ट के अनुसार इससे कुल 134 गांव और 31023 परिवार प्रभावित होंगे।
(ग) और (घ) इन परिवारों को जिन स्‍थान/भूमि पर स्‍थानांतरित किया जाना है उसकी पहचान उत्‍तराखंड राज्‍य सरकार द्वारा की जाएगी।

